
					Prawfddarllenwyd y dudalen hon

Pan rodiech, dy gerddediad fydd

Yn hynod rydd a heini';

A phan y rhedech, heb ddim cam

Agweddiad, ni thramgwyddi.



Ymafael dithau mewn gwir ddysg,

A cymer addysg heddyw,

A chadw hefyd hon bob pryd,

Dy odiaeth fywyd ydyw.



Na ddos, er dim a ddel i'th ran,

I lwybr yr annuwiolion,

Na rodia chwaith i borthi'th flys

Hyd ffordd drygionus ddynion.



Gochel hi beunydd, ac na ddos

Byth byth yn agos iddi;

Ond cilia draw, mae hyny'n well,

A chadw'n mhell oddiwrthi.



Ni huna'r cas ynfydion certh

Nes gwneuthur anferth ddrygau,

Eu cwsg yn llwyr ei golli wnant,

Nes cwympant ryw eneidiau.



Eu hymborth beunydd yn llawn tra

Yw bara annuwioldeb,

A'u diod ydyw gwinoedd trais,

Dibrisiant lais doethineb.



Ond llwybr y cyfiawn mawr ei fri

Sydd fel goleuni 'sblenydd,

Yr hwn lewyrcha'n hardd ei bryd

Yn fwyfwy hyd ganolddydd.

